
Oasseváldit 
 
 
 Namma Bargu Lassedieđut 
Mielde Guttorm Väinö Ságadoalli  
 Länsman Vesa Várreságadoalli  
 Kordelin Marjatta Lahttu  
 Pohjanrinne Arto Lahttu  
 Niittyvuopio-Valle  Laura Lahttu  
 Holmberg Aslak Lahttu  
 Ahlakorpi Anni Lahttu  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Jaatinen Eeva Várrelahttu  
 Rasmussen Riikka Várrelahttu  
 Tapiola Ilmari Várrelahttu  
 Pieski Taina Gielddahoavda, 

áššemeannudeaddji 
 

 Länsman Marja Beavdegirjedoalli  

47 
Čoahkkima lágalašvuohta ja mearridanváldi 
 
Gr  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš.  
 
 
Mearrádus: 

48 
Beavdegirjedárkkisteaddjiid válljen 
 
Gr  

Válljet čoahkkimii guokte beavdegirjedárkkisteaddji.  
 
Mearrádus: 

49 
Čoahkkima bargoortnega dohkkeheapmi 
 
Gr  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttu mielde.  
 
 
Mearrádus: 

50 
Dili birra oanehaččat 
 
Gr  

Gielddahoavda muitala áigeguovdilis áššiid birra oanehaččat.  
 
Evttohus: 
 
Merkejuvvo diehtun. 
 
Mearrádus: 

51 
Gávpenannejeaddji giddodatluobahanalmmuhusat ja gieldda ovdaoastinvuoigatvuođa 
geavaheapmi  
 
Gr  

Gildii leat boahtán xx st gávpenannejeaddji 
giddodatluobahanalmmuhusat, listu giddodatluobahanalmmuhusain 
lea lassemateriálan. Giddodatluobahanalmmuhusat leat ollislaččat 
oaidninláhkai čoahkkimis.  
 
Ovdaoastinlága mielde ovdaoastinvuoigatvuođa geavahettiin 
mearrádussii, oažžuba oasti ja vuovdi ohcat nuppástusa 
hálddahusriektái váidimiin.  
 
Gieldda mearrádussii leat geavakeahttá ovdaoastinvuoigatvuođa ii 
sáhte ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddji 
giddodatluobahanalmmuhusaid ja mearrida ahte gielda ii geavat 
ovdaoastinvuoigatvuođa gávppi čuozáhagaide.   
 
Mearrádus: 

52 
Gielddahoavdda ulbmil- ja árvvoštallanságastallan 
 
19/00.01.01/2023 
 
Gr  

Gielddahoavdda jođihansoahpamušas lea sohppojuvvon, ahte 
gielddahoavdda barggu ulbmilat meroštallojit jahkásaččat 
gevvojuvvon gielddaráđđehusa ságadoalli, gielddastivrra ságadoalli 
ja gielddahoavdda gaskasaš ovddidanságastallamis ja maid 
gielddaráđđehusas gevvojuvvon ulbmil- ja 
árvvoštallanságastallamis.  
 
Ovddidanságastallamiin árvvoštallat gielddahoavdda barggus 
menestuvvama, jođihansoahpamuša čuovvuma ja gieldda 
boahttevuođaoidnosiid. Ovddidanságastallamiid birra gárvvistuvvo 
luhtolaš muittuhančála, mii buktojuvvo gielddaráđđehusa lahtuide 
diehtun. Čoahkkái gohčču gielddaráđđehusa ságadoalli.  
 
Ovddidanságastallan lea gevvojuvvon 6.3.2023. Gielddaráđđehus 
geavvá dan vuođul jagi 2023 ulbmil- ja árvvoštallanságastallama 
gielddahoavddain. 
 
Evttohus: 
 
Gielddaráđđehus geavvá gielddahoavddain ulbmil- ja 
árvvoštallanságastallama ovddit jagi ulbmiliid ollašuvvamis ja álgán 
jagi 2023 ulbmiliid birra. 
 
Mearrádus: 

53 
Váldostivrra 12.1.2023 čoahkkima ollašuhttin  
 
14/00.02.00/2023 
 
Gr  

Gieldalága mielde gielddaráđđehus bearráigeahččá váldostivrra 
mearrádusaid lágalašvuođa.  
  
Jos gielddaráđđehus gávnnaha, ahte váldostivrra mearrádus lea 
dahkkon boastto ortnegis dahje lea viidásut go váldostivrra 
doaibmaváldi dahje lea muđuid lága vuostá, gielddaráđđehus ii 
galgga ollašuhttit mearrádusa. Ášši galgá jođánamos lági mielde 
doalvut váldostivrii ođđasitgieđahallamii.  
 
Mielddusin čoahkkima áššelistu. Váldostivrra mearrádusat leat 
leamašan oaidninláhkai 17.3.2023. 
 
Evttohus: 
 
Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus ollašuhttá 
daid.  
 
Mearrádus: 
 
 

  
 
Čuvvosat Čuovus 

1 
Váldostivra 06032023 bovdehus 

54 
Ikäsähly ry  doarjjaohcamuš 
 
33/02.04.02/2021 
 
Gr  

Njuorggámis doaibmi Ikäsähly ry lea ohcan Ohcejoga boarrásiidráđis 
1000 € doarjaga mátkegoluid várás jahkái 2023. Go boarrásiidráđis ii 
leat doaibmaváldi ruhtadanmearrádusaid dahkamii, ášši lea 
sirdojuvvon gielddaráđđehusa mearridanláhkai. 
 
Ohcejoga gielda lea juolludan boarrásiidráđđái mearreruđa 4500 
euro goluide jahkái 2023.  
 
Ohcejoga gielddas doibmejit máŋggat ovttastusat ja váldegottálaš 
servviid báikkálašossodagat. Gielddas ii leat sierra mearreruhta 
ovttastusaid ja servviid doarjagiid várás. Máŋggain eará gielddain 
lea sierra meroštallon mearreruhta gielddas doaibmi servviid ja 
ovttastusaid várás, mat bohtet jahkásaččat ohcanláhkai. Dákkáraš 
mearreruđa várren bušehttii livččii buorre váldit árvvoštallanvuložin 
jagi 2024 bušeahta gárvvisteami oktavuođas. 
 
Gieldalaččaid ja gielddas doaibmi ovttastusaid ovttaveardásaš 
gieđahallan lea gieldda mearrádusdahkama vuođđun. Jos gielda 
háliida čujuhit soames ovttastussii, dán dáhpáhusas Ikäsähly ry:i, 
doaibmadoarjaga, livččii buorre ákkastallat ovttaveardásašvuođa 
geahččanguovllus.  
 
Dat ahte njuorggánlaččat muitalit iežaset vásáhussan, ahte 
Njuorggáma gilis eai leat ovttalágan áiggeádjevejolašvuođat 
ahkeolbmuide go girkosiiddas ii leat dakkáraš ágga, mii 
vuođđuduvvá ovttaveardásašvuhtii. Gielddas ovdamearkka dihte 
Deatnojoh- ja Ohcejohleagis ja maid Gámasmohkis orrot eatnat 
ahkeolbmot, geain áiggeádjevejolašvuođat leat logiid kilomehteriid 
geahčen. 
 
Gielda lea dorjon Ikäsähly mátkegoluid spiehkastatdáhpáhusas 
koronaáigge j. 2020-2022, muhto dát mearrádusat leat 
vuođđuduvvan spiehkastatdillái ja pandemiija dagahan 
ráddjehusaide. Bisovaš vuohki ja mearrádusat Ikäsähly mátkegoluid 
buhttema ektui eai leat dahkkon.  Maŋimuš mearrádusas, mii 
guoskkai j. 2022 goluid,  deattuhuvvui mearrádusa 
geardelunddotvuohta spiehkastatáigge. 
 
Evttohus: 
 
Gielddaráđđehus ii mieđit 1000 euro mearreruđa Ikäsähly ry 
mátkegoluide. 
 
Mearrádus: 

Juohkin  Ikäsähly ry  

55 
Ohcejoga luossaguovddáža stivrenjoavkku ásaheapmi 
 
22/00.01.02/2023 
 
Gr  

Ohcejoga gielda háliida vuođđudit Luossaguovddáža, mii dorjjošii 
sihke guovllu eallinfámu ja johkasápmelaččaid kultuvrra seailuma. 
Ohcejohka gárttai fáhkkes ráhkadusnuppástusa dillái giđđat 2021 
Deanu luossabivdogildosa geažil. Gielddus lea joatkašuvvamin jo 
goalmmát geasi, ii ge luossanáliid ealáskeami boahtteáiggi sáhtte 
einnostit. Ohcejoga gielda lea ožžon riikkabeivviid ruhtaváljagotti jagi 
2023 juhkkojuvvon ruđas 150 000 euro ođđa luossaguovddáža 
čielggadusbargui. 
  
Luossaguovddáš doibmešii Deanu luossabivddu ja árbedieđu 
áššedovdi- ja oktasašbargoorganisašuvdnan sihke álbmotlaččat ja 
riikkaidgaskasaččat. Guovddáža oktavuhtii lea dárkkuhus ohcat 
maid oktasašbargoguimmiid dutkan- ja innovašuvdnadoibmii 
laktásettiin. 
Luossaguovddáš doibmešii Deanu luossabivddu áššedovdi- ja 
oktasašbargoorganisašuvdnan Deanu guolledoalloviidodahkii ja 
sierra stáhtahálddahusa doaibmiide ja dutkanlágádusaide. Dat 
sáhtášii bálvalit dutkan- ja oktasašbargodárbbuid ja maid doaibmet 
báikkálaš luossabivddu áššedovdin eará organisašuvnnaide  
Suomas ja riikkaviidosaččat.  
 
Luossaguovddáža bargun lea vurket, ealáskahttit, doalahit ja ain 
ovdánahttit luosa bivdinárbevieru ja dasa doarjaleaddji ođđa 
ealáhusaid.  
  
Čielggadusbarggus gárvvistuvvojit plánat, maid vuođul sáhttit ohcat 
ruhtadeami Luossaguovddáža ollašuhttima várás. 
Čielggadusbarggus lea dárkkuhus válmmaštallat 
projeaktamearreruđaid addin rámaid siste Luossaguovddáža 
bargguid ja rolla, organisašuvdnahápmi, oktasašbargoguoimmit, 
ollašuhttinvuohki ja bargoveaga lohkomearri ja maid vejolaš 
huksensadji ja sula addi huksengolut mearreruđaid addin rámaid 
siste. Čielggadusbargu ollašuhttojuvvo 1.4.2023-28.2.2024. 
Čielggadusbargu ja válmmaštallama jođiha projeaktahoavda ovttas 
Ohcejoga gielddahoavddain.  
  
Stivrenjoavkku ásaheapmi  
Čielggadusbarggu doarjjan ásahuvvo máŋggasuorggi stivrenjoavku, 
masa sávvat ovddasteaddjiid Sámemusea Siiddas, 
Luondduriggodatguovddážis, Turku universitehta Geavu 
dutkanstašuvnnas ja Meahciráđđehusas. Ohcejoga gielddaráđđehus 
sihke Deanu guolledoalloviidodat nammadit lassin iežaset 
ovddasteaddji. Stivrenjovkui gullet Ohcejoga gieldda  
virgehálddašeaddjiin gielddahoavda, eallinfápmohoavda ja 

projeaktahoavda. Stivrenjoavkku čoahku lea vejolaš dievasmahttit 
barggu ovdánettiin ja bovdet ja gullat eará surggiid áššedovdiid  
  
Stivrenjoavkku bargu ja dan lahtuid mátkegoluid buhttet 
Luossaguovddáščielggadeapmái čujuhuvvon mearreruđain. 
Stivrenjoavkku čoahkkimat lágiduvvojit hybridačoahkkimin, mii dahká 
vejolažžan oassálastima gáiddusin. Stivrenjoavku čoahkkana jagi 
áigge sulaid guđa háve (1.4.2023-28.2.2024). 
  
Evttohus: 
 
Gielddaráđđehus nammada 1-2 lahtu 
Luossaguovddáščielggadusbarggu stivrenjovkui. Gielddaráđđehus 
nammada gielddahoavdda stivrenjoavkku ságadoallin. 
 
Mearrádus: 
 
 

  
 
Juohkin  Nammaduvvon lahtut  

56 
Lapland North Destinations, fitnodatčoahkkinovddasteaddji ja stivrra lahtu nammadeapmi  
 
21/00.04.02/2023 
 
Gr  

Gielddaráđđehus lea 28.2.2022 § 50 nammadan gielddahoavdda 
Anár-Suoločielgi turismaealáhusa stivrra lahttun.  
 
Evttohus: 
 
Gielddaráđđehus nammada Lapland North Destinations'n 
fitnodatčoahkkinovddasteaddjin ja stivrra lahttun 
eallinfápmohoavdda Tanja Lepistö. 
 
Mearrádus: 
 
 

  
 
Juohkin Lapland North Destinations  

57 
Inarin Lapin Vesi Oy, fitnodatčoahkkinovddasteaddji nammadeapmi 
 
45/09.01.00/2012 
 
Gr  

Ohcejogas gielddas lea okta fitnodatčoahkkinovddasteaddji  Inarin 
Lapin Vesi Oy aitosaš fitnodatčoahkkimis. 
 
Evttohus: 
 
Gielddaráđđehus nammada fitnodatčoahkkinovddasteaddjin Inarin 
Lapin Vesi Oy aitosaš fitnodatčoahkkimii gielddahoavdda Taina 
Pieski. 
 
Mearrádus: 
 
 

  
 
Juohkin  Inarin Lapin Vesi Oy  

58  
Ohcejoga kirkosiidda sajádatláva nuppástus ja viiddideapmi 
1/10.02.03/2019 
 
Teknlg 11.05.2020 § 27 
 Ohcejoga gielda lea bidjan johtui Ohcejoga kirkosiidda sajádatláva 

ráhkadeami boares huksenláva vuođul. Láva ođasmahttima 
gáibádussan leamašan eanageavahan- ja huksenlága nuppástus ja 
ođđa gáibádusat servodaga ovdáneapmái. 

  
Johtui boahtin: Teknihkalaš lávdegoddi 30.03.2012 § 38 

 
 Gieđahallan: Oassálastin- ja árvvoštallanplána (OAS)  
  Teknihkalaš lávdegoddi 30.03.2012 § 41  
  albmosis (gr) 12.04.–02.05.2012  
 Sajádatlávvahámus (Válmmaštallanmuttu gullan/ 
 albmosis doallan)  
  Gielddaráđđehus 11.2.2014 § 23 albmosis 19.2.2014 –  
  20.3.2014 
 
Ohcejoga gieldda lávvabargojoavku lea gieđahallan lávvahápmosa 
19.3.2020 ja dohkkehan lávvahápmosa ráddjema ja 
ovdanbuktinvuogi sihke huksenvuoigatvuođa merkemii laktáseaddji 
hámi. Dál albmosii bidjan láhkai evttohusa sáhttá bidjat ođđasis 
albmosii, jos dakkár nuppástusat bohtet mat leat láva dáfus 
mearkkašeaddjit. 
 
Sajádatláva gielda dahke váldoáššis iežas eatnamiidda, muhto dálá 
vistemáddu ja boares huksenlávva leat priváhta eanaoamasteaddjiid 
buohta váldojuvvon dan viidodagas vuhtii go lea sáhttán dan 
easttekeahttá, ahte eanaoamasteaddjiid eahpedásseárvosaš 
gieđahallan ollašuvvá ja nubbi deaŧalaš ášši lea, ahte gielda ii 
geasage atte ánssášmeahttun árvobadjáneami sisttisdoalli 
čovdosiid. 
 
Sajádatláva nuppástusa váldodeaddočuoggát leat čielgasit 
ássanhuksen ja fitnodatdoaibmama vejolažžan dahkan gili 
guovddášeatnamiin. Seammaáigásaččat gieđahallama vuloš 
eanageavahan/ovddidanbuhtadusat vástidit priváhta 
eanaoamasteaddjiid dárbbuide ja fitnodatdoaimmaid ollašuhttimii nu 
viidát go oamasteaddji lea plánen. 

Evttohus: 
 
Ohcejoga gieldda teknihkalaš lávdegoddi dohkkeha evttohusa ja 
evttoha gielddaráđđehussii EHL 65 § ja EHÁ 27 § vuođul bidjat 
sajádatlávvaevttohusa albmosii 30 jándora áigái, man áigge 
teknihkalaš doaibma skáhppo cealkámušaid ja virggálaš gullamiid. 
 
Mearrádus: 
  

 Evttohus dohkkehuvvui.  
 
Gr 18.05.2020 § 43 
  
 Kirkosiidda sajádatláva nuppástus- ja viiddidanevttohus sihke 

lávvačilgehus leat lassimateriálan.  
 
 Evttohus:  
 
 Gielddaráđđehus bidjá sajádatlávvaevttohusa albmosii MRL 65 § ja 

MRA 27 § vuođul 30 jdr áigái, man áigge teknihkalaš doaibma 
skáhppo cealkámušaid ja virggálaš gullamiid.  

 
 Mearrádus:  
 
 Vd. giddodathoavda Markku Porsanger ovdanbuvttii ášši 

gielddaráđđehusa lahtuide.  
 
 Evttohus dohkkehuvvui.  
 
Gr 26.04.2021 § 52 
  

Gielddaráđđehus ásahii Ohcejoga kirkosiidda sajádatlávva 
evttohusa albmosii 18.5.2020 (Gr 18.5.2020 §43). Lávvaevttohus lea 
leamaš albmosis 1.6.2020 – 30.6.2020. Fidnejuvvon máhcahagat 
leat gieđahallojuvvon lávvenbargojoavkkus 14.10.2020. 
Máhcahagaid vuođul lávenkonsulta lea dahkan dárbbašlaš 
dievasmahttimiid Ohcejoga kirkosiidda sajádatlávvii. 
 
Heivehuvvon riekterávvagat: Eanageavahan- ja huksenláhka 52§. 

Evttohus: 
 
Gielddaráđđehus mearrida Ohcejoga kirkosiidda sajádatlávva 
nuppástusa ja viiddideami váldostivrra dohkkeheami várás. 
 
Mearrádus: 
 

 Vd. giddodathoavda Markku Porsanger ovdanbuvttii ášši 
gielddaráđđehusa lahtuide. 

  
 Evttohus dohkkehuvvui. 
 
Váld 06.05.2021 § 5 
  

 
Materiála lea oaidnin láhkai čoahkkimis. 
 
Evttohus: 
 
Váldostivra dohkkeha Ohcejoga kirkosiidda sajádatláva nuppástusa 
ja viiddideami gielddaráđđehusa evttohusa mielde. 
 
Mearrádus: 
 
Vd. giddodathoavda Markku Porsanger ovdanbuvttii ášši váldostivrra 
lahtuide. 
 
Veikko Porsanger evttohii, ahte sajádatlávva máhcahuvvo ođđasis 
válmmaštallamii nu, ahte lávvaevttohusas Gieddemielli parkerensaji 
ja lávvamerkemiin AL merkejuvvon eanasaji gaskii báhcci VL-
viidodat rievdaduvvo AL-viidodahkan. Väinö Guttorm, Aulis 
Nordberg, Sammol Lukkari ja Marjatta Kordelin guottihedje Veikko 
Porsangera evttohusa. 
 
Go čoahkkimis lei dahkkon gielddaráđđehusa evttohussii 
spiehkkaseaddji ja guottihuvvon evttohus, ságadoalli evttohii, ahte 
čađahuvvo nammačuorvunjienastus, mas JAA lei gielddaráđđehusa 
evttohus ja EI Veikko Porsangera guottihuvvon evttohus. 
Jienastanortnet dohkkehuvvui. Jienat addojedje oktiibuot 12 st, main 
JAA jienat 4 st (Anni Ahlakorpi, Mika Aikio, Ilmari Tapiola, Uula 
Tapiola) ja Ei jienat 8 st (Marjatta Kordelin, Sammol Lukkari, Ismo 

Manninen, Aulis Nordberg, Veikko Porsanger, Nils Eric Lukkari, 
Anne Parkkonen, Väinö Guttorm). Jienastanlogahallan čuovusin nr 
3. Jienasteami vuođul mearrádussan bođii Veikko Porsangera 
evttohus láva máhcaheamis ruovttoluotta válmmaštallamii. 
 

  
 
Teknlg 18.01.2022 § 6 
  

Dahkkojuvvo Gieddemielli sajádatlávvabargu sierra projeaktan. 
Ohcejoga girkosiidda sajádatlávvabarggu lea dahkan Tengbom Oy. 
Sis lea bivdojuvvon lassebargofálaldat Gieddemielli 
lávvaráhkadeamis. Lassebargofálaldaga haddeárvvoštallan lea 10 
380 €. 
 
Evttohus: 
 
Dohkkehuvvo Tengbom Oy lassebargofálaldat Gieddemielli 
viidodaga lávvaráhkadeamis, haddái 10 380 € álv 0%.  
 
Seammás teknihkalaš lávdegoddi dohkkeha girkosiidda sajádatláva 
nuppástusa ja viiddideami eará osiin ja evttoha dan ain 
gielddaráđđehussii ja váldostivrii dohkkeheami várás..   
 
Mearrádus: 
 
Evttohus dohkkehuvvui. Ovdal váldostivrra čoahkkima rievdaduvvo 
koartil 5 viessosadji 3 huksenvuoigatvuohtan RM 1500. 

  
 
Gr 28.02.2022 § 40 
  

 
Evttohus: 
 
Gielddaráđđehus dohkkeha ja evttoha ain váldostivrii dohkkeheami 
várás Ohcejoga girkosiidda sajádatláva nuppástuhttima ja 
viiddideami eará osiin earet Gieddemielli viidodagas, mii 
máinnašuvvo ovddabeale válmmaštallamis. Gávnnahuvvo ahte 
koartil 5 viessosadji 3 huksenvuoigatvuohtan rievdaduvvo RM 1500. 

Mearrádus: 
 
Markku Porsanger ovdanbuvttii ášši gielddaráđđehusa lahtuide. 
Aslak Holmberg evttohii, ahte ášši gieđahallan sirdojuvvo čuovvovaš 
čoahkkimii, vai gielddaráđđehusa lahtuide báhca áigi oahpásmuvvat 
áššái. Anni Ahlakorpi guottihii Aslak Holmberga evttohusa. 
 

 Ságadoalli evttohii, ahte koartil 5 viessosadji 3 oasil heivehuvvo 
ovddidanbuhtadussii guoski váldostivrra mearrádusa. Marjatta 
Kordelin ja Arto Pohjanrinne guottiheigga ságadoalli evttohusa. 

 
 Go čoahkkimis ledje dahkkon guokte sierra ja guottihuvvon 

evttohusa, ságadoalli evttohii, ahte ášši birra jienastuvvo nu, ahte 
JAA lea gielddaráđđehusa evttohus mii lea dievasmahtto ságadoalli 
lasáhusain, ja EI lea Aslak Holmberga guottihuvvon evttohus. 
Jienastanortnet dohkkehuvvui. Jienat addojuvvojedje oktiibuot 6 st, 
main JAA jienat 3 st (Väinö Guttorm, Marjatta Kordelin, Arto 
Pohjanrinne) ja EI jienat 3 st (Laura Niittyvuopio-Valle, Aslak 
Holmberg, Anni Ahlakorpi). Jienasteami vuođul mearrádussan bođii 
gielddaráđđehusa evttohus mii dievasmahttui ságadoalli lasáhusain. 

 
Váld 07.04.2022 § 20 
  

 
Evttohus: 
 
Váldostivra dohkkeha Ohcejoga girkosiidda sajádatláva 
nuppástuhttima ja viiddideami eará osiin earet Gieddemielli 
viidodagas, mii máinnašuvvo ovddabeale válmmaštallamis. 
Gávnnahuvvo ahte koartil 5 viessosadji 3 huksenvuoigatvuohtan 
rievdaduvvo RM 1500. Koartil 5 viessosadji 3 oasil heivehuvvo 
ovddidanbuhtadusa guoski váldostivrra mearrádus.  
 
Evttohus: 
 
Ii gieđahallojuvvon. 

  
 
Váld 07.04.2022 § 20 

Evttohus: 
 
Váldostivra dohkkeha Ohcejoga girkosiidda sajádatláva 
nuppástuhttima ja viiddideami eará osiin earet Gieddemielli 
viidodagas, mii máinnašuvvo ovddabeale válmmaštallamis. 
Gávnnahuvvo ahte koartil 5 viessosadji 3 huksenvuoigatvuohtan 
rievdaduvvo RM 1500. Koartil 5 viessosadji 3 oasil heivehuvvo 
ovddidanbuhtadusa guoski váldostivrra mearrádus.  
 
Mearrádus: 
 
Ii gieđahallojuvvon. 

  
 
Ealteklg 27.2.2023 § 28  

 
Ohcejoga sajádatlávvii bođii váldostivrra dohkkeheami maŋŋá EJB-
guovddážis njulgengáibádus. Njulgengáibádusa dihte Ohcejoga 
gielda attii váldostivrra dohkkehanmearrádusa healbat ja lávva lea 
dál máhccan evttohusmuddui. 
Sajádatláva ráhkadeaddjin leamašan Tengbom Oy ja sis lea maiddái 
teknihkalaš lávdegotti dohkkehan fálaldat Gieddemielli 
lávvenbarggus (Teknlg 18.01.2022 §6). Lávvenkonsultan 
sajádatláva ráhkadeamis leamašan Maarit Suomenkorpi. Son lea 
sirdásan Tengbom Oy:s AFRY Finland Oy bálvalussii. Tengbom 
Oy:in lea šleađgapoasttain sohppojuvvon, ahte sii luhpet jo 
sohppojuvvon lávvenbarggus ja AFRY Finland Oy:i sirdásan 
Suomenkorpi sáhttá joatkit lávvejeaddjin. Son lea ožžon jagiid áigge 
Ohcejoga sajádatlávvii gullevaš máhtu, mii lea vealtameahttun, vai 
lávvenbargu joatkašuvašii njuovžilit ovddos guvlui. Go 
lávvenproseassa máhccá evttohusmuddui EJB-guovddáža 
njulgengáibádusa dihte, Ohcejoga gielda fertii bivdit 
lassebargofálaldaga AFRY Finland Oy:s. Lassebargofálaldaga 
ollislaš haddi lei 16.650 € (álv 0%). 
 
 
Doaibmasuorgehoavdda evttohus: 
 
Lávdegoddi dohkkeha AFRY Finland Oy fálaldaga, ollislaš haddái 
16.650 € (álv 0%) ja evttoha ain gielddaráđđehussii ja váldostivrii 
16.650 euro investerenmearreruđa mieđiheami gv. bargui.   

Mearrádus: 
 
Doaibmasuorgehoavdda evttohus dohkkehuvvui  

 
Gr  

 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai investerenmearreruđa 16 650 € jahkái 2023 
Ohcejoga girkosiidda sajádatlávvaproseassa lassebargui. 
 
Mearrádus: 
 
 

  
 
Juohkin Váldostivra 

59 
Ohcejoga gieldda eanapolitihkalaš prográmma 
 
32/10.00.00/2020 
 
Ealteklg 27.2.2023 § 30  

Ohcejoga gielddas lea álggahuvvon eanapolitihkalaš prográmma 
ráhkadeapmi. Teknihkalaš lávdegoddi mearridii gilvalahttit 
eanapolitihkalaš prográmma dahkamii konsulta 11.10.2022 (Teknlg 
11.10.2022 §73). 
 
Go gažaldagas lea bálvalusháhkan, mii vuolida álbmotlaš 
šielbmáárvvu (háhkanláhka 25 §), mearriduvvui nu, ahte 
fálaldatbivdda sáddejuvvui golmma konsultadoaimmahahkii Afry 
Oy:i, Sweco Oy:i ja Seitap Oy:i. Fálaldatgilvui bovdejuvvon konsulttat 
válljejuvvojedje mielde dainna ákkain, ahte sis juohkehaččas lea 
ovddit hárjánupmi Ohcejoga gielddain doaibmamis.  
 
Mearreáiggi 8.2.2023 dmu 24 rádjai bohte guokte fálaldaga Swecos 
ja Seitap Oy:s. Goappáge fálaldaga addiin ráđđádallojuvvui 
fálaldaga dievasmahtti ráđđádallamiid 13.2.2023.  
 
Ovddalgihtii addojuvvon fálaldagaid čuokkesvuođuštusaid vuođul 
Ohcejoga gieldda eanapolitihkalaš prográmma dahkkin válljejuvvui 
Sweco. Sweco ovdanbuktán haddeulbmil lea 15 800 €. Fálaldagaid 
čuokkestabealla lea siidomateriálan.  
 
 
Doaibmasuorgehoavdda evttohus: 
 
Evttohuvvo, ahte eallinfápmo- ja teknihkalaš lávdegoddi vállje 
eanapolitihkalaš prográmma konsultan Sweco Oy haddeulbmiliin 15 
800 € (álv 0 %) ja evttoha ain gielddaráđđehussii ja váldostivrii 15 
800 euro lassemearreruđa mieđiheami gv. bargui. 
 
Mearrádus: 
 
Doaibmasuorgehoavdda evttohus dohkkehuvvui. 
 

  
Gr  

 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai 15 800 € lassemearreruđa jahkái 2023 Ohcejoga 
gieldda eanapolitihkalaš prográmma gárvvisteami guoski bargui. 
Mearreruhta čujuhuvvo teknihkalaš doaimma doaibmasuorgái. 

Mearrádus: 
 
 

  
 
Juohkin Váldostivra  

60 
Lassemearreruhta uYritys- ja Udigi-prošeavttaide  
 
Ealteklg 27.2.2023  § 29  

Lassemearreruhta uYritys-prošektii  
  
Mannan jagi várremiin bázii ollašuhttimis geavakeahttá 
oastinbálvalusruhta 15 843 e, mat eai leat vel vuhtiiváldojuvvon jagi 
2023 bušeahttaevttohusa válmmaštallama oktavuođas. Átnut de 
sirdima mannan jagi bušeahtas 15 843 euro jahkái 2023.  
  
Golut 15 843 euro, boađut 14 258,70 euro, netto 1583,30 euro.  
Goasttádusbáiki: 434001-1712001001-171105030_00016  
  
 
Lassemearreruhta uDigi-prošektii  
  
Prošeavtta ollašuhttimis dahkkojuvvojedje nuppástusat 
geassemánus 2022 go ProAgria Lappi Ry, mii lea mielde 
oasseollašuhttin, bázii eret prošeavttas. Dán dihte oasseollašuhtti 
bušeahtta burgojuvvui ja máhcahuvvui ja sirdojuvvui 
oastinbálvalusaide. Prošeavtta dohkkehuvvon golloárvvoštallan 
ProAgria eret báhcima maŋŋá nuppástusohcama dihte 
oastinbálvalusaid oasil lea 102 270 euro.  
 
Bušeahttaevttohusgieđahallamis Udigi oastinbálvalusaide lea 
várrejuvvon jahkái 2023 50 570 euro. Prošeavtta dohkkehuvvon 
golloárvvoštallama ja dássáš ollašuvvama mielde várren jahkái 2023 
galggašii leat 83 270 euro. Átnut lassemearreruđa jahkái 2023 
oktiibuot 32 700 euro. 
 
Golut 32 700 euro, boađut 20 430 euro, netto 3270 euro.  
Goasttádusbáiki: 434001-1712001001-171105030_00010  
 
Eallinfápmohoavdda evttohus: 
 
Lávdegoddi evttoha gielddaráđđehussii ja ain váldostivrii 
lassemearreruđa čuovvovaččat 
 
uYritys  
Golut 15843 euro, boađut 14258,70 euro, netto 1583,30 euro.  
Goasttádusbáiki: 434001-1712001001-171105030_00016  
 
uDigi 
Golut 32 700 euro, boađut 20 430 euro, netto 3270 euro.  
Goasttádusbáiki: 434001-1712001001-171105030_00010  
 
Mearrádus: 

Eallinfápmohoavdda evttohus dohkkehuvvui. 
 

Gr  
 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai lassemearreruđa jahkái 2023 uYritys ja uDigi 
projeavttaide ná: 
 
uYritys  
Manut 15843 euro, boađut 14258,70 euro, netto 1583,30 euro.  
Goasttádusbáiki: 434001-1712001001-171105030_00016  
 
uDigi 
Manut 32 700 euro, boađut 20 430 euro, netto 3270 euro.  
Goasttádusbáiki: 434001-1712001001-171105030_00010  
 
Mearrádus: 
 
 

  
 
Juohkin  Váldostivra  

61 
Lappi TE24 –koordinašuvdnafidnui oassálastin ja gielddaruhtadanossodaga buhtten  
 
Gr  

TE2024 –ođastusa ulbmilin lea bálvalanráhkadus, mii doarju bargiid 
johtilis barggu oažžuma ja lasiha bargo- ja eallinfápmobálvalusaid  
buvttadanmuni, fitnašuvvama, beaktilvuođa ja máŋggabealatvuođa. 
Ráđđehusa evttohusas ordnenvástu kriteran lea 20 000 olbmo 
bargofápmovuođđu; gielddat galget dárbbu mielde vuođđudit 
oktasaš barggolašvuođaguovllu eará gielddaiguin, vai kritera 
ollašuvašii. Ovttasdoaibmanguovllut galggašedje leat 
bargomárkaniid ja barggus johtima dáfus doaibmi guovllut. Dan 
lassin gielddat, mat vuođđudit ovttasdoaibmanguovllu, galggašedje 
leat eatnandieđalaččat oktavuođas nuppiidasaset. Bargo- ja 
ealáhusbálvalusaid sirdin gildii dáhpáhuvvá 1.1.2025. 
Soahpamušaid gielddaid vuođđudan  barggolašvuođaguovllu birra ja 
plána bargofápmobálvalusaid ordnemis galgá doaimmahit  Bargo- ja 
ealáhusministeriijai  golggotmánu 2023 loahpa rádjai.  
 
Lappi gielddat leat doallan eanangottálaš koordinašuvnna ođastusa  
dárbbašlažžan. Lappi gielddahoavddaid fierpmádaga čoahkkimis 
sohppojuvvui  skábmamánus 2022, ahte Lappi lihttu 
válmmaštallagoahtá ođastusa doarjuma dihte koordinašuvdnafidnu. 
Ođastusa áigetávval lea hui čavga, nu ahte fidnu dárkkuhussan lea 
doarjut gielddain ja barggolašvuođaguovlluin bargojuvvon barggu.  
 
Fidnu várás leat ohcan guovlluid  suvdilis ovdáneami ja eallinfámu 
doarju ruhtadeami  nappo AKKE-ruhtadeami Lappi lihtus. 
Fidnuohcamuš lea sáddejuvvon 22.2.2023 ja gielddaid 
ruhtadančatnasemiid gielddaruhtadanoasi buhtadeami dihte galgá 
doaimmahit ovdal go oažžu ruhtadanmearrádusa.  
 
Koordinašuvdnafidnu, mii ollašuhttojuvvo  áigodagas 1.3.2023 – 
31.12.2024 guovddáš ulbmilin lea, ahte buot Lappi gielddaid bastit 
doallat mielde válmmaštallamis ja ahte Lappi eanangottis 
guorahallat sierra molssaeavttuid ođastusa ollašuhttima ovdii. Fidnu 
sáhttá doaibmat forumin nu dieđu juohkimii go aktiivvalaš 
ságastallamii iešguđege oassebeliid gaskkas ee. 
barggolašvuođaguovlluid vuođđudeamis ja doibmiibidjamis. Lassin 
fidnus váldit vuhtii šaddi barggolašvuođaguovlluid vejolašvuođa 
ovttasbargui ja čalmmustahttimii  eará bálvalusaid buvttadeamis ja 
daid fállamis nuppiide barggolašvuođaguovlluide.  
 
Bargobájiid ja logaldallamiid bokte fidnet áigeguovdilis dieđu 
ođastusa oppalašvuođas ja Lappi válmmaštallandilis. Dáin 
dilálašvuođain bastit maid ovttas heivehit earálágan  
áššeollisvuođaid ja maid juohkit buoremus vugiid nuppiid guovlluid 
ávkkástallamii.  
 
Fidnu organiserejuvvo golmma sierra sisdoalu bargopáhkkan:  

Bargopáhkka 1:  
Barggolašvuođaguovlluid vuođđudeapmi, bálvalanplánema ja 
ovttasbargovugiid koordineren ja doarjja. 
 
Bargopáhkka 2:  
Ođđa barggolašvuođaguovlluid doaimma sihke guovlluid gaskasaš 
ovttasbarggu ja bargojuogu plánema ja válmmaštallama koordineren 
sihke doibmiibidjanplánaid ollašuhttima doarjun. 
 
Bargopáhkka 3:  
Ovttalaš gulahallan rievdadeami birra (ássit, áššehasat, 
organisašuvnnat, čanusjoavkkut, bargit).  
 
Fidnui bálkáhuvvo ollesáigásaš projeaktahoavda oppa fidnu áigái ja 
oasseáigásaš projeaktakoordináhtor (50-100 %) muhtun áigái sihke 
várret ruhtadeami. Fidnui bálkáhuvvon bargit fuolahit áigeguovdilis 
válmmaštallandilis Lappi eanangotti oasil doibmemiin čavga 
ovttasbarggus sierra doaibmiid gaskkas (koordinerenbargu)  ja 
lassin bargit vástidit fidnu geavatlaš ollašuhttimis.  
 
Fidnu oppalaš golut leat 197 399,92 euro. Fidnu várás leat ohcan 
AKKE-ruhtadeami, man doarjjaoassi lea  90%, oktiibuot 177 659,93 
euro. Gielddaruhtadanossodagain  goasttidat loahpa 10% 
ruhtadanossodagas nappo 19 739,99 euro. Gielddaruhtadanossodat 
juhkko jeavda buot fidnui oassálasti gielddaid gaskka. Jos buot 
Lappi gielddat váldet oasi fidnui lea ovttaskas gieldda ossodat 
gielddaruhtadeamis oktiibuot 940 euro. Gielddaruhtadanoassi 
juohkašuvvá jagiide 2023-2024. 
 
Evttohus: 
 
Ohcejoga gielda váldá oasi Lappi lihtu ollašuhttin Lapin TE24-
koordinašuvdnafidnui ja čatnasa fidnu 940 euro 
gielddaruhtadanossodahkii, mii juohkašuvvá doaibmanjagiide 2023 
ja 2024. Gielddaruhtadanossodat buhttejuvvo eallinfámu bušeahtas. 
 
Mearrádus: 
 
 

  
 
Juohkin Eallinfápmohoavda  

62 
Barggolašvuođabálvalusaid ovttasdoaibmanguovllu válmmaštallan- ja plánenbargui 
oassálastin 
 
Gr  

TE2024 – ođastusa ulbmilin lea bálvalusráhkadus, mii doarju bargiid 
johtilis barggu oažžuma ja lasiha bargo- ja eallinfápmobálvalusaid  
buvttadanmuni, fitnašuvvama, beaktilvuođa ja máŋggabealatvuođa. 
Go barggolašvuođabálvalusat, gieldda skuvlenbálvalusat ja 
ealáhusbálvalusat leat seamma ordnedeaddji ovddasvástádusas de 
bálvalusat dorjot jođánut barggu oažžuma ulbmiliid ja guovllu 
fitnodateallima. Ođastussii laktása maid arvvosmahtti ruhtadanmálle, 
mii movttiidahtášii gielddaid ovdánahttit iežaset doaimma nu ahte dat 
buorida barggu oažžuma. Ráđđehusa evttohus lea dál riikkabeivviid 
gieđahallamis.  
 
Ráđđehusa evttohusas ordnenvástu kriteran lea 20 000 olbmo 
bargofápmovuođđu; gielddat galget dárbbu mielde vuođđudit 
oktasaš barggolašvuođaguovllu eará gielddaiguin, vai kritera 
ollašuvašii. Ovttasdoaibmanguovllut galggašedje leat 
bargomárkaniid ja barggus johtima dáfus doaibmi guovllut. Dan 
lassin gielddat, mat vuođđudit ovttasdoaibmanguovllu, galggašedje 
leat eatnandieđalaččat oktavuođas nuppiidasaset. Bargo- ja 
ealáhusbálvalusaid sirdin gildii dáhpáhuvvá 1.1.2025. 
Soahpamušaid gielddaid vuođđudan  barggolašvuođaguovllu birra ja 
plána bargofápmobálvalusaid ordnemis galgá doaimmahit  Bargo- ja 
ealáhusministeriijai  golggotmánu 2023 loahpa rádjai.  
 
 
Soađegili gielda dagahii čielggadusa čakčat 2022 BE-bálvalusaid 
ordnenguovlomolssaeavttuin ja kártii seamma oktavuođas Lappi 
gielddaid beroštumi oktasaš barggolašvuođaguovllu 
válmmaštallamii. Dát materiála lea juhkkon Geamajávrri gávpoga, 
Ranua, Posion, Salla, Suovvaguoikka, Pelkosenniemi, Anára, 
Ohcejoga, Eanodaga, Muonio, Gihttela, Kolari ja Pello gielddaid 
geavahussii ja dán analysa leat gieđahallan oktasaš ráđđádallamiin 
loahppajagis ja ođđajagimánus.  
 
Dán čielggadanbargui laktása Soađegili gieldda Mikko Kesä Oy:i 
dahkan fálaldatbivdda, man ulbmilin lea gárvet Soađegili gildii sihke 
válmmaštallamii oassálasti eará gielddaide oktasaš 
barggolašvuođaguovloplána. Barggolašvuođaguovloplána doibme 
vuođđun barggolašvuođaguovllu mearrádusdahkama várás ja dat 
válmmaštallojuvvo 2023 miessemánu loahpa rádjai. Dan lassin 
plánain vástidat 15 § 4 mom. almmuhanvejolašvuođas plánan 
barggolašvuođaguovllu bargofápmobálvalusaid ordnemis. Plánas 
váldo vuhtii guovllu vejolaš ohcaleapmi ordnenvástuguovlun 
spiehkastatlobiin. 

Maid Gihttel lea lahkonan gielddaid oktasašguovllu vuođđudeami 
dihte. Gihttela evttohus lea guovlu, mii lea ovttalágan 
Buresveadjinguovlluid bearráigeahču plánen ja ovdánahttin 
ođastusa, HVA-ođastusa Davvi bálvalanguovlluin (Eanodat, Anár, 
Gihttel, Kolari, Muonio, Pello ja Ohcejohka). Dál lea áddejupmi, ahte 
stuorát ássiidlohkomeari ja ássiidlohkomeari deahtisvuođa guovllut 
Lappis (Roavvenjárga ja  Giepma-Duortnus) plánejit 
barggolašvuođabálvalusaid iehčanasat dahje molssaevttolaččat 
lagasgielddaiguin ovttasbarggus. 
 
Soađegili gielda evttoha Geamajávrri gávpogii ja Eanodaga, Anára, 
Gihttela, Kolari, Muonio, Pelkosenniemi, Pello, Posio, Ranua, Salla, 
Suovvaguoikka ja Ohcejoga gielddaide, ahte dat válddášedje oasi  
oktasaš válmmaštallamii ja gieđahalašedje čuovvovaš áššiid  iežaset  
doaibmaorgánain ja attášedje vástádusaset 31.3.2023 rádjai. 
 
1. Ohcejohka čatnasa vuođđudeami vulošin leahkki 
barggolašvuođaguovllu válmmaštallamii ja vejolaš vuođđudeapmái 
láhkaásaheami eaktudan vugiin. Vuođđudanmearrádus bukto sierra 
gávpoga/gielddaid gieđahallanláhkai  
2. Ohcejohka čatnasa maid resurssaid várremii plánen- ja 
válmmaštallanbargui, dego vejolaš oastinbálvalusaid skáhppomii ja 
virggálašválmmaštallamis dárbbašlaš bargoáiggi geavaheapmái.  
 
Eatnandieđalaš sajádaga ja sámegielat bálvalusaid geažil Ohcejoga 
gildii lea lunddolaš leat mielde válmmaštallamis nu sámeguovllu 
gielddaiguin go iežas guovlogieldda gielddaiguin. Soađegilli lea 
dahkan dán rádjai buori válmmaštallama ja lea koordineremin 
barggolašvuođabálvalusaid ovttasdoaibmanguovllu vuođđudeami 
joatkkaválmmaštallama. Joatkkabargui oassálastin eaktuda 
Ohcejoga gieldda nu resurssaid várremii virgebargui go 
oassálastima válmmaštallamis dárbbašlaš oastinbálvalusgoluide. 
Oastinbálvalangolut, 20 000 e, juhkkojit válmmaštallamii čatnašuvvi 
gielddaid gaskka olmmošlogu sturrodaga ossodaga mielde. 
Ohcejoga ossodat boađášii leat ovdaárvvoštallama mielde 
eanemustá 1500 euro. Bargu ollašuhttojuvvo jagi 2023 áigge. 
 
Evttohus: 
 
Ohcejoga gielda čatnasa Soađegili koordineren 
ovttasdoaibmanguovllu válmmaštallan- ja plánenbargui ná: 
 
1. Ohcejohka čatnasa vuođđudeami vulošin leahkki 
barggolašvuođaguovllu válmmaštallamii ja vejolaš vuođđudeapmái 
láhkaásaheami eaktudan vugiin. Vuođđudanmearrádus bukto sierra 
gávpoga/gielddaid gieđahallanláhkai.   
 
2. Ohcejohka čatnasa maid resurssaid várremii plánen- ja 
válmmaštallanbargui, dego vejolaš oastinbálvalusaid skáhppomii ja 
virggálašválmmaštallamis dárbbašlaš bargoáiggi geavaheapmái.  

Ohcejoga ossodahkan várret 1500 euro Soađegili koordineren 
barggolašvuođabálvalusaid ovttasdoaibmanguovllu válmmaštallan ja 
plánenbargui. 
 
Gielddaráđđehus evttoha váldostivrii, ahte dat mieđiha 
lassemearreruđa 1500 euro jahkái 2023 eallinfámu bušehttii. 
 
Mearrádus: 
 
 

  
 
Juohkin  Váldostivra  

63 
Ruhtadoalu dili birra 
 
Gr  

Gullat ruhtadoalu dili birra.  
 
Evttohus: 
 
Merkejuvvo diehtun.  
 
Mearrádus: 

64 
Doaibmaorgánaid mearrádusat 
 
Gr  

Lávdegottiid beavdegirjjiid galgá doaimmahit gielddahovdii njealji 
beaivvi siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa ja iežas vuollásaš 
jođihangotti ja virgedoalli mearrádusaide. Váldinmearrádusa sáhttá 
dahkat gielddaráđđehus dahje dan ságadoalli, gielddahoavda dahje 
jođihannjuolggadusas mearriduvvon virgedoalli. Váldinvuoigatvuođa 
galgá geavahit maŋimustá vuigengáibádusáiggis. Geavadis 
gielddahoavda dárkkista lávdegottiid mearrádusaid. Go 
gielddaráđđehus váldá beali váldinvuoigatvuođa geavahussii, 
merkejuvvojit dasa doaimmahuvvon beavdegirjjit diehtun ja 
seammás mearridit, ahte váldinvuoigatvuohta ii geavahuvvo áššiide, 
maid beavdegirjjit sisttisdollet. Beavdegirjjiid kopiijat eai laktojuvvo 
gielddaráđđehusa beavdegirjái, muhto dat galget leat lahtuid 
geavahusas gielddaráđđehusa čoahkkimiin.  
 
Čuovvovaš doaibmaorgánaid beavdegirjjit leat oaidninláhkai 
čoahkkinbáikkis:  
Eallinfápmo- ja teknihkalaš lávdegoddi 27.2.2023, 
Čuvgehuslávdegoddi 28.2.2023. 
 
 
Evttohus: 
 
Gielddaráđđehus merke diehtun doaibmaorgánaid mearrádusaid ja 
gávnnaha, ahte váldinvuoigatvuohta GieldaL 51 §  mielde ii leat 
geavahuvvon.  
 
Mearrádus: 

65 
Áššit diehtun 
 
Gr  

Evttohus: 
 
Gielddaráđđehus merke ahte, dát áššebáhpárat leat boahtán dan 
dihtui: 

 
Kela - Ođđa bearašfriijaveardádallan rehkenastá, mo 

vánhemiidbeaiveruđaid juohkin váikkuha bearraša boađuide  
 - Áigáiboahtindoarjjainfo 
 
Kiinteistö Oy Virastotalo - Stivra 31.1.2023 beavdegirji 
 - Stivra 23.2.2023 beavdegirji 
 
Lappi lihttu - Stivra 27.2.2023 beavdegirji 
 
Lappi buohccedikšunbiire  
 - Ovttastupmeváldostivrra beavdegirjeválddus 2.12.2022 § 25; 

Badje- ja vuollebáhcagiid gieđahallan gielddaidovttastumi sirdásettiin 
Lappi buresveadjinguvlui  

 
Meahciráđđehus - Dutkanlohpi čájánasváldimii ja johtimii meahciráđđehusa 

hálddašan suodjalanguovlluin ja suodjaleapmái várrejuvvon 
guovlluin oppa riikkas, 1703/2023 

 
Pohjois-Lapin Ruoka Oy - Stivra 23.2.2023 beavdegirji 
 
Soađegili gielda  - Birasjuogus 23.2.2023 § 7 beavdegirjji válddus; 

Birassuodjalaneiseválddi doaibmaválddi delegeren  
 
Ohcejoga boarrásiidráđđi  
 - Boarrásiidráđi  9.3.2023 beavdegirji 
 - Boarrásiidráđđi 9.3.2023 § 5, Boarrásiidráđi  doaibmačilgehus 2022 
 - Boarrásiidráđđi 9.3.2023 § 6, Boarrásiidráđi  doaibmaplána  2023 

ja bušeahtta jahkái 2023 
 
Mearrádus: 
 
 

  
 
 


